Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ԳՅՈՒՄՐՈՒ ՏՈՒՆ ԻՆՏԵՐՆԱՏՈՒՄ ԽՆԱՄՎՈՂՆԵՐԻ ԽՆԱՄՔԻԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
 
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	 1.
	ՀՀ ֆինանսների նախարարություն
26.03.2020թ.
01/8-3/4575-2020
	Քննության առնելով Ձեր ս.թ. մարտի 17-ի N ԶԲ/8016-20 գրությամբ ներկայացված «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը. 
Նախագծի 2-րդ կետով ՀՀ աշխատանքի և սոցիալական հարցերի նախարարին հանձնարարվում է՝ սույն որոշումն ուժի մեջ մտնելուց հետո 5-օրյա ժամկետում «Հայկական կարմիր խաչի» ընկերության հետ կնքել՝ պետության կողմից դրամաշնորհի ձևով տրամադրվող ֆինանսական աջակցության պայմանագիր՝ լուծարման գործընթացում գտնվող «Գյումրու տուն-ինտերնատ» պետական ոչ առևտրային կազմակերպության կողմից զբաղեցրած շենքային տարածքներում բնակվող տարեցների շուրջօրյա խնամքի և սպասարկման ծառայությունների մատուցման նպատակով՝ ծառայությունների մատուցման սկիզբ սահմանելով 2020 թվականի մայիսի 1-ը.
Այդ կապակցությամբ առաջարկում ենք Նախագիծը վերախմբագրել՝ քննարկելով հիշյալ ծառայությունները մրցութային կարգով ընտրված կազմակերպության միջոցով իրականացնելու հնարավորության  հարցը:
















Բացի այդ, առաջարկում ենք ճշտել Նախագծի հավելվածում նշված «1032» ծրագրի և «11001» միջոցառման անվանումները, ինչպես նաև հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը և հաշվի առնելով, որ Նախագծի 2-րդ և 3-րդ կետերով սահմանվում են այլ դրույթներ ևս՝ Նախագծի վերնագիրն ու բովանդակությունը համապատասխանեցնել միմյանց
	

















Չի ընդունվում


















Ընդունվել է 





	

















[bookmark: _GoBack]Դեռևս նախորդ տարվանից՝ 2019 թվականից քննարկումներ են տեղի ունեցել Գյումրու տուն-ինտերնատի կառավարումը «Հայկական կարմիր խաչ» ընկերությանը պատվիրակելու շուրջ, որի արդյունքում ՀՀ աշխատանքի և սոցիալական հարցերի նախարարության 16.12.2019թ. ԶԲ/ԱԿ-1/27590-2019 և ԶԲ/ԱԿ-1/27734-2019 գրություններով ՀՀ վարչապետի աշխատակազմ է ներկայացվել համապատասխան հայեցակարգային մոտեցումներ: ՀՀ աշխատանքի և սոցիալական հարցերի նախարարության և հայկական կարմիր խաչ ընկերության միջև 18.12.2019թ.-ին կնքվել է հուշագիր, որի համաձայն` օրենսդրությամբ սահմանված կարգով  ՊՈԱԿ-ի լուծարումից հետո նախկին տուն-ինտերնատի կողմից տարեցներին մատուցվող շուրջօրյա խնամքի ծառայությունների տրամադրումը պատվիրակվում է ՀԿԽԸ-ին: (կցվում են): 

Խմբագրվել է 






	2.
	Պետական գույքի կառավարման կոմիտե
23.03.2020թ.
01/14.25/2101-20
	Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություն կատարելու մասին՝ ՀՀ կառավարության որոշման նախագծի վերաբերյալ առաջարկում ենք, ներկայացված նախագծի 3-րդ մասի 1-ին և 2-րդ ենթակետը շարադրել հետևյալ կերպ
1. Թույլատրել աշխատանքի և սոցիալական հարցերի նախարարությանը՝ 
1.  Հայաստանի Հանրապետության  կառավարության 2019 թվականի դեկտեմբերի 12-ի «Գյումրու տուն-ինտերնատ» պետական ոչ առևտրային կազմակերպությունը լուծարելու մասին» N 1786-Ա  որոշման 4-րդ կետի 1-ին ենթակետում նշված շարժական գույքը՝ հիմնական միջոցներն, անհատույց օգտագործման իրավունքով տրամադրել «Հայկական կարմիր խաչի» ընկերությանը.
1. լուծարման գործընթացում գտնվող «Գյումրու տուն-ինտերնատ» պետական ոչ առևտրային կազմակերպությունում 2020 թվականի մայիսի 1-ի դրությամբ մնացորդ պաշարները (սննդամթերք, դեղորայք, սանիտարահիգիենիկ պարագաներ, արագամաշ և փոքրարժեք առարկաներ և այլն) նվիրաբերության կարգով տրամադրելու «Հայկական կարմիր խաչի» ընկերությանը: 

	





Ընդունվել է
	





Խմբագրվել է

	3.
	ՀՀ արդարադատություն
09.04.2020թ.
01/27.4/7759-2020
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն կատարելու  և Գյումրու տուն-ինտերնատում տարեցների խնամքի ծառայությունների մատուցման գործընթացը կազմակերպելու մասին» ՀՀ կառավարության որոշման նախագծի վերաբերյալ

«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություն կատարելու  և Գյումրու տուն-ինտերնատում տարեցների խնամքի ծառայությունների մատուցման գործընթացը կազմակերպելու մասին» ՀՀ կառավարության որոշման նախագծով նախատեսվում է սույն որոշումն ուժի մեջ մտնելուց հետո 5-օրյա ժամկետում ՀՀ աշխատանքի և սոցիալական հարցերի նախարարին «Հայկական կարմիր խաչի» ընկերության հետ կնքել պետության կողմից դրամաշնորհի ձևով տրամադրվող ֆինանսական աջակցության պայմանագիր՝ լուծարման գործընթացում գտնվող «Գյումրու տուն-ինտերնատ» պետական ոչ առևտրային կազմակերպության կողմից զբաղեցրած շենքային տարածքներում բնակվող տարեցների շուրջօրյա խնամքի և սպասարկման ծառայությունների մատուցման նպատակով:
Այս  առումով հարկ է նշել, որ «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի 7-րդ հոդվածի 17-րդ կետի համաձայն՝ Հայաստանի Հանրապետության 2020 թվականի պետական բյուջեից դրամաշնորհներն իրավաբանական անձանց տրամադրվում են Հայաստանի Հանրապետության օրենսդրությամբ սահմանված մրցույթի ընթացակարգով, բացառությամբ այն դեպքերի, երբ այդ միջոցների հաշվին ծրագրերի և միջոցառումների իրականացումը կարող է իրականացվել միայն կոնկրետ իրավաբանական անձի միջոցով` բացառիկության հանգամանքով պայմանավորված: Ընդ որում, առանց մրցույթի իրավաբանական անձին դրամաշնորհի տրամադրումն իրականացվում է Կառավարության որոշմամբ:
Տվյալ դեպքում, նախագծի հիմնավորման համաձայն՝ տարեցների շուրջօրյա խնամքի ծառայությունների պատվիրակումը Հայկական Կարմիր խաչին պայմանավորված է այն հանգամանքով, որ վերջինս տարեցներին ծառայությունների մատուցման ոլորտում մեծ փորձ ունի և համաձայն պայմանավորվածության, պարտավորվել է բարձրացնել շահառուներին մատուցվող ծառայությունների որակը,  արդյունավետությունը, աշխատողների աշխատանքային, ինչպես նաև տուն-ինտերնատի շենքային և գույքային պայմանները, ինչպես նաև կատարել որոշակի ներդրումներ ինչպես շահառուների կյանքի որակի բարելավման, այնպես էլ տուն-ինտերնատի մասնաշենքերի վերանորոգման նպատակով:
Վերոգրյալից պարզ է դառնում, որ նախագծի հիմնավորմամբ ներկայացված չեն որևէ փաստարկներ տարեցների շուրջօրյա խնամքի և սպասարկման ծառայությունները միայն «Հայկական կարմիր խաչի» ընկերության կողմից մատուցելու հնարավորության վերաբերյալ, ավելին՝  որևէ կերպ չի հիմնավորվում հիշյալ ընկերության բացառիկությունը տվյալ ծառայությունների մատուցման բնագավառում:
	Ինչ վերաբերում է նախագծի հիմնավորման մեջ վկայակոչված փաստարկներին, որ «Հայկական կարմիր խաչի» ընկերությունը պարտավորվել է կատարել որոշակի ներդրումներ տուն-ինտերնատի մասնաշենքերի վերանորոգման նպատակով, ապա հարկ է նկատի ունենալ, որ Հայաստանի Հանրապետության  կառավարության 2019 թվականի դեկտեմբերի 12-ի «Գյումրու տուն-ինտերնատ» պետական ոչ առևտրային կազմակերպությունը լուծարելու մասին» N 1786-Ա որոշմամբ «Գյումրու տուն-ինտերնատ» պետական ոչ առևտրային կազմակերպության լուծարումից հետո մնացած անշարժ գույքը անժամկետ և անհատույց օգտագործման պայմանագրով հատկացվել է Հայաստանի Հանրապետության աշխատանքի և սոցիալական հարցերի նախարարությանը՝ տարեցների հիմնահարցերի լուծմանն ուղղված ծրագրերի իրականացման նպատակով: Հետևաբար պարզ չէ, թե ինչով է պայմանավորված «Հայկական կարմիր խաչի» կազմակերպության կողմից հիշյալ միջոցառման շրջանակներում տուն-ինտերնատի մասնաշենքերի վերանորոգման նպատակով ներդրումներ կատարելու անհրաժեշտությունը:
	Ընդունվել է ի գիտություն
	



